
Shri Surasuranandacharyavirachita Shrivaishnavadinacharya

ஶ்ரீஸுரஸுராநந்தா³சார்யவிரசிதா ஶ்ரீவைஷ்ணவதி³நசர்யா

ப்ரணம்ய பா⁴ஷ்யக்ரு’த்³ராமாநந்தா³சார்யம் ச ராக⁴வம் ।
வைஷ்ணவதி³நசர்யாம் ஹி கல்யாணீம் போ³த⁴யாம்யஹம் ॥ 1॥
ஸ்நாநஸந்த்⁴யாதி³கம் கார்யம் ஸ்துத்வா ப்ராதர்ஹி ராக⁴வம் ।
ஜப்ய:ஶ்ரீராமமந்த்ரஶ்ச கர்தவ்யம் ராமபூஜநம் ॥ 2॥
ஊர்த்⁴வபுண்ட்³ரம் ஸதா³ கார்யம் ஶ்ரீயுதம் ஹி முமுக்ஷுபி: ⁴ ।
க்³ரீவாயாம் துளஸீமாலாத்³வயம் தா⁴ர்யம் ச வைஷ்ணவை:॥ 3॥
வைஷ்ணவாஶ்ச நமஸ்கார்யா த³ண்ட³வத்³வைஷ்ணவை:ஸதா³ ।
அக்³ராஹ்யம் வைஷ்ணவைர்நித்யம் நிஷித்³த⁴ம் சாநிவேதி³தம் ॥ 4॥
ஶ்ரீமதா³நந்த³பா⁴ஷ்யாதி³க்³ரந்தா²நாம் பட²நம் ததா² ।
சிந்தநம் வைஷ்ணவை: கார்யம் ஸ்வாசார்யாணாம் ச பூஜநம் ॥ 5॥
வைஷ்ணவைர்மூலமந்த்ரேண போ³த்³த⁴வ்யமர்த²பஞ்சகம் ।
கர்த்தவ்யா நவதா⁴ ப⁴க்தி:ஶ்ரீஸீதாராமசந்த்³ரயோ:॥ 6॥
பரம்பராநுஸந்தே⁴யா ராமப⁴க்தைர்ஹி வைஷ்ணவை: ।
த்³வயமந்த்ராநுஸந்தா⁴நம் கார்யம் ஶ்ரீவைஷ்ணவை:ஸதா³॥ 7॥
வாஸ:ஸஹைவ கர்த்தவ்யோ த்³வயநிஷ்டை²ஶ்ச வைஷ்ணவை: ।
கர்த்தவ்யா ஸங்க³திர்நைவ ஸம்ஸாரிணாம் து க³ர்விணாம் ॥ 8॥
அஸாத்விகாச்ச லௌகிகாத்³ வ்ரு’த்தாத் கார்யா ப்ரு’த²க் ஸ்தி²தி: ।
ஔதா³ஸீந்யம் பரித்யாஜ்யம் ஶ்ரீவைஷ்ணவேஷு ஸர்வதா³॥ 9॥
மநூக்தா த³ஶ த⁴ர்மாஶ்ச பாலநீயா: ப்ரயத்நத: ।
வ்ரதோத்ஸவௌ ச கர்த்தவ்யௌ வைஷ்ணவௌ வைஷ்ணவைர்முதா³॥ 10॥
த்³ரு’ஷ்டார்தோ²ऽநநுவர்த்யோ ஹி த்யாஜ்யஸம்ஸாரிதே³ஹிநாம் ।
ராமஸ்ய ச ததீ³யாநாம் நிந்தா³ கார்யா ந கர்ஹிசித் ॥ 11॥
ஸ்வதோ³ஷத³ர்ஶநம் கார்யம் ஸததம் வைஷ்ணவைர்ஜநை: ।

ஸ்வப்ரஶம்ஸா ந கர்த்தவ்யா ஶ்ரீவைஷ்ணவைர்முமுக்ஷுபி: ⁴ ॥ 12॥
ஸ்வஸ்வாதந்த்ர்யம் நிவர்த்யாத²வைஷ்ணவபரதந்த்ரதா ।
வைஷ்ணவைரநுஸந்தே⁴யா ஸ்வீயாऽத்ர ஸர்வதா³ ஜநை:॥ 13॥
பரிஹாரஶ்ச கர்த்தவ்யோ ப⁴க்தைக³ர்வஸ்ய ஸர்வதா² ।
அஸாதூ⁴நாம் பரித்யாக:³ஸாதூ⁴நாம் ச பரிக்³ரஹ:॥ 14॥
ஸ்வரூபவர்த⁴கம் கார்யம் ஸதா³சார்யப்ரஸாத³நம் ।
ஜ்ஞேயஶ்ச பரமோபாய:ஶ்ரீராம:ஸர்வகாரணம் ॥ 15॥
உபகாரஸ்ம்ரு’தி: கார்யா ராமஸ்ய ஸகலேஶது: ।
அமோகா⁴ ஸம்ஸ்துதி: கார்யா ராமஸ்ய பரமாத்மந:॥ 16॥
ஶ்ரீராமே ச ததீ³யேஷு நிஷ்டா² கார்யா முமுக்ஷுபி:⁴ ।
உபேக்ஷா நைவ கர்த்தவ்யா கஸ்யசித் ப்ராணிந: க²லு ॥ 17॥
ஶ்ரீராமஜ்ஞாநஶூந்யாஶ்ச தோ³ஷஶூந்யா விபா⁴வ்யதாம் ।
ராமவ்ரு’த்தம் ச ஸம்ஶ்ராவ்ய கார்யஸ்தேஷாம் ஸமாத³ர:॥ 18॥
நிஷ்டா² பா⁴க³வதீ ஜ்ஞேயா ஶ்ரீராமஸ்ய ப்ரஸாத³த: ।
ப்ராயஶ்சித்தாதி³நா நைவ ஸந்நிஷ்டா² ஜாயதே க²லு ॥ 19॥
நிஷாத³க்³ரு’த்³த⁴வ்ரு’த்தம் ஹி ப்ரமாணம் தத்ர வித்³யதே ।
வைஷ்ணவாநாம் முமுக்ஷூணாமேதே சார்தா²அபேக்ஷிதா:॥ 20॥
ஶ்ரீமத்ஸுரஸுராநந்தா³சார்யேண நிர்மிதா ஶுபா⁴ ।
வைஷ்ணவதி³நசர்யேயம் பூ⁴யாத் கல்யாணகாரிணீ ॥ 21॥
இதி ஶ்ரீஸுரஸுராநந்தா³சார்யவிரசிதா ஶ்ரீவைஷ்ணவதி³நசர்யா ஸம்பூர்ணா ।

